Ilanngussaq 3
Tunngaviusumik killeqarfimmit 3 sømilit avataanni aalisarnermi atortut nalunaaqutsersorneqartarneri.

Kalaallit Nunaata aalisarnikkut oqartussaaffigisaani tunngaviusumik killeqarfimmit 3 sømilit avataanni aalisarnermi atortut imaanut kininneqartartut  ikkunneqassapput aamma ima nalunaaqutsersorneqassallutik:
Aalisarnermik atortut kisaqqasut
l) Qalut, allunaasat aamma aalisarnermik atortut allat kisaqqasut isui puttasumik erfalasortalimmik imaluunniit radarip qinngornerinik qinngualasortalinnik ullukkut peqartinneqartassapput unnuakkullu atortup inissisimaffianik siassimaneranillu pisarialimmik nalunaaqutsersuutittut atorneqartussanik puttaqutinik qullilinnik peqartinneqassallutik. Qulliit taamaattut ungasianit isikkivigilluartumi minnerpaamik 2 sømilitut uningassusilimmiit takuneqarsinnaassapput.
2) Aalisarnermik atortut immami siassimasut isuini puttaqut isorleq killerpaaq (sumiissusersiutip kujammut sammisuanit kimmut avannamullu sammisuanik tamanna paasineqassaaq) marlunnik ullukkut erfalasoqartinneqartassaaq, quleriisillugit inissitanik imaluunniit erfalasumik ataatsimik radarillu qinngornerinik qinngualasartumik pilerneqassalluni, aamma puttaqut isuani kangillerpaamiittoq (sumiissusersiutip avannamut sammisuanit kangimut kujammullu sammisuanik tamanna paasineqassaaq) ataatsimik erfalasoqassaaq imaluunniit radarip qinngornerinik qinngualasulerneqassalluni. Puttaqut killerpaamiittoq unnuakkut qullernik qaqortunik marlunnik qulleqartinneqartassaaq aamma kangillerpaaq qullermik qaqortumik ataatsimik qulleqartinneqartassalluni. Tamatuma saniatigut puttaqut ataaseq ataatsimik ulluunerani erfalasulerneqarsinnaavoq imaluunniit radarip qinngornerinik qinngualasoqarsinnaalluni, aamma aalisarnermi atortup sumut sammivianik ilisimatitsiniarluni puttaqutit 70-100 meterikkaarlugit unnuakkut qullermik qaqortumik qullilerneqarsinnaallutik.
3) Puttaqutit killerpaartaanniittoq aamma kangillerpaartaanniittoq radarip qinngornerinik qinngualasui AIS-imik nassitsissutitalimmik angallatip ilisarnaataanik sumiinneranillu nassiussuisartunik taarserneqarsinnaapput.
4) Aalisarnermut atortut nalunaaqutsersuutaatut erfalasut atorneqartut aappaluttooqqusaanngillat imaluunniit qorsorpaluttooqqusaanngillat.
5) Aalisarnermik atortut sømilimik ataatsimik takinerusumik takissusillit, sømilimik ataatsimik takinerpaaffilersukkanik akunnequsertarlugit puttaqusersorneqassapput, taamaalilluni aalisarnermik atortut sømilimik ataatsimik takinerusumilluunniit takissusillit arlaannaalluunniit nalunaaqutserneqartassanngillat. Puttaqutit tamarmik ulluunerani erfalasulerneqassapput imaluunniit radarip qinngornerinik qinngualasoqassallutik, aamma puttaqutit sapinngisamik amerlanersaat qullermik qaqortumik unnuaanerani qullilersorneqartassapput. Qanorluunniit pisoqaraluarpat aalisarnermik atortup qullii marluk akunnerat 2 sømilit qaangersimassanngilaat.
6) Aalisarnermik atortut aalisariummut aalajangersorneqarsimasut, isui aalisariummut pitunneqarsimasut puttaquteqarnissaannik piumasaqaatitaqanngilaq.
7) Puttaqutit napparutai mikinerpaamik puttaqummiit 2 meterinik portussuseqassapput.
Atortut saavittut
8) Allunaasat saavittut illuttut isuisigut nalunaaqutserneqartassapput aamma 2 sømilit sinnernagit akuttutigisukkaarlugit puttaqummik, 2 meteritut portunerpaaffilimmik, nappaqquserneqarlutik. Napaqqut ulluunerani erfalasulerneqartassaaq imaluunniit radarip qinngornerinik qinngualasortaqassalluni aamma unnuakkut qaqortumik qulleqassalluni, taanna isikkivigittumi minnerpaamik 2 sømilitut ungasissulimmiit takuneqarsinnaassaaq.
9) Aalisarnermik atortut aalisariummut aalajangersorneqarsimasut, isui aalisariummut pitunneqarsimasut puttaquteqarnissaannik piumasaqaatitaqanngilaq.

